ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
Միացյալ նահանգների միջազգային զարգացման գործակալության (USAID) «Տետրա Տեկ Ի Էս, Ինկ.» ընկերությունն իր գործունեությունը դադարեցնում է, որով պայմանավորված ցանկություն են հայտնել իրենց գույքը նվիրել ՀՀ վարչապետի աշխատակազմի անվտանգության խորհրդի գրասենյակին: 
2. Առաջարկվող կարգավորման նպատակը և բնույթը
ՀՀ կառավարության որոշման նախագծի ընդունմամբ հնարավորություն կընձեռվի ընդունել նվիրատվությունը, կնքել նվիրատվության պայմանագիր և կազմակերպել հանձնման- ընդունման աշխատանքները:
3. Նախագծի մշակման գործընթացում ներգրավված պետական կառավարման մարմինները և անձինք
Նախագիծը մշակվել է ՀՀ վարչապետի աշխատակազմի անվտանգության խորհրդի գրասենյակի կողմից: 
4. Ակնկալվող արդյունքը
Նվիրատվությամբ ստացված գույքով հնարավոր կլինի լուծել ՀՀ անվտանգության խորհրդի գրասենյակի տեխնիկական հագեցվածության հարցը, որի կարիքն օբյեկտիվորեն առկա է, բացի այդ հնարավոր կլինի լրացուցիչ բեռ չավելացնել ՀՀ պետական բյուջեում:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեում եկամուտների և ծախսերի ավելացման կամ նվազեցման մասին
Սույն որոշման նախագծի ընդունմամբ ՀՀ պետական բյուջեում եկամուտների և ծախսերի էական ավելացում կամ նվազեցում նախատեսված չէ:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի վերափոխման ռազմավարություն 2050» 3-րդ մեգանպատակ՝ արդյունավետ և հաշվետու կառավարում: 

